
D Nitatahtoltid wan nitahbilod pan notahtol. Pajapan nawatahtol

Axtonaextilis

Pan hin tahtoltapehpenilis timisnextilidh
sehsé tahtolmeh yah onogeh pan

Ama' pal yah momaxtid, pan Ama' gan
titatahtoltiah wan pan Gohgolocholama'.
Hin ginegi ma mispalewi iga xikbayehyego
yah gipid hon weyaktahbilolmeh yah
monextiah pan hin tamaxtilamameh.

Hin Tahtoltapehpenilis moyektalihto' gen nigah
moihtod, pan lah izquierdoh monextia tahtolis yah té
yawi gihtoti wan pan lah derechoh ono' itahtolis yah
gihtosnegi. No monextid se geh gin gen tid tikchati
sehsé tahtolis pan se Tahkoltahtoltzin.

Hin tahtolmeh yah gichah tahtoltapehpenilis
moyektalihntogeh gen ono' tahbiloltzitzin pan totahtol,
anga atiktechos tahtolmeh wan nochi tahbilolmeh hon
iga moihbilohkeh tahtolmeh yah amoyektahtoltiah
pan nochi altepe', sehsé tahtolmeh yah tiltiktahtol yah
awel moihbilodh pan Nawa o tahtolmeh yah gipiah sid'
itahtolis pan hin amameh.

Tikchah iga hin tahtoltapehpenilis ma yektapalewi pan
yektegipanolmeh yah tikchati pan mo Ama' pal yah

momaxtiad wan ba' tiktahtoltis Ama' gan titatahtoltiah.

iTiknegih iga xikcha motamanxtilis!



Tahtoltapehpenilis G

¢Gen mocha Tahtoltapehpenilis?

Tahtolmeh moyektalihtogeh gen ono' tahbiloltzitzin pan
totahtol pan lah izquierdoh pan ixiwioyo. Tayegapan
tiktechoti té gihtosnegi wan maninsan se gen hin iga gen
mocha.

Tahtol iga ma motemo Té gihtosnegi o té gihtod

moonogokama' Té gihtosnegi:
Ama' yah misihlid iga geman tiwalah
pan hin taltegipanolis.

Gen hin:

Pan tamaxtilgahli monegi xiktemaga
moonogokama'.

Gen hin



D Nitatahtoltid wan nitahbilod pan notahtol. Pajapan nawatahtol

achitamaxtilis Té gihtosnegi:

altepetzin

altepe'

Nechigolis tamatilis o gelewalis.

Gen hin:
Xikyegitta Achitamaxtilis 1 pal Ama'
pal yah momaxtia.

Té gihtosnegi:
Tahli gan chantitogeh o gan onogeh
tahtagameh.

Gen hin:
Pedro walah pan taltegipanolis pan
altepetzin San José.

Té gihtosnegi:
Tahli gan chantitogeh yah gin
tachilihto' tegiwahgahli.

Gen hin:
Neh nichantito' pan altepe' Pajapan.



Tahtoltapehpenilis G

ama' yah ginextia Té gihtosnegi:
tamatilismeh yah  Temiltilama' gan moihbilod yah
mogelewa' gelewa' yah momaxtia pan sehsé
tamanxtilis.

Gen hin:

Ama' yah ginextid tamatilismeh yah
mogelewa' motemaga axto iga ma
nikpewalti noama'yektegipanolis
yah tami.

ama' yah gitahtani Té gihtosnegi:
iga sio' ma  Ama' yah gitahtani iga si6' ma
mistasohta mistasohta.

Gen hin:
Monegi iga xiktahtani moama' yah
seqguro popular.

axtonextilis Té gihtosnegi:
Gan pewa se ama' gan giyekintod yah
gipid wan gen moyektalintogeh taiti'.

Gen hin:

Pan axtonextilis gihtod iga Ama'
pal yah momaxtid gipid ome
tamaxtilismeh.



D Nitatahtoltid wan nitahbilod pan notahtol. Pajapan nawatahtol

axtosan
tatahtoltilis

bayehyegolis pan
tahtol

Té gihtosnegi:

Itoga ba' motegipanod iga hon
yah momaxtid mobayehyegod
yah gintod se weyaktahbilol, gan
gitatoa tenextilismeh, o gitahtoltié
itahtahkohlo.

Gen hin:

Iga ma mochd axtosan tatahtoltilis,
xiktatoa tenextilismeh pal
weyaktahbilol.

Té gihtosnegi:
Hon ba' yekti iga ma moixmati gen
moihbilod totahtol nawa.

Gen hin:

Ba' mocha bayehyegolis tahtol
tigixmatiti gen moihbilod sehsé
tahtolmeh.



Tahtoltapehpenilis Q

bayehyegolis pan Té gihtosnegi:
weyaktahbilol Ttoga ba' tegipanod yah momaxtia
gibayehyegod wan giyegitta
bayehyegolismeh yah monegih pal
se weyaktahbilol yah motahtoltih.

Gen hin:
Aman nia nikchati yektegipanolis pal
bayehyegolis pan weyaktahbilol.

bayehyegolis Té gihtosnegi:
totahtol Itahkohlo Ama' pal yah momaxtia
gan mochah yektegipanolmeh
iga magixmatigan gen moihbilod
totahtol.

Gen hin:
Xiktemo itahkohlo gan ono'
bayehyegolis totahtol.



D Nitatahtoltid wan nitahbilod pan notahtol. Pajapan nawatahtol

gen tia tikchati
ihbilolis

gexka monegi ma
moihbilo

Té gihtosnegi:
Hon gen yawi mochati iga xigihbilo
se weyaktahbilol.

Gen hin:
Xikchd se iga gen tid tikchati ihbilolis.

Té gihtosnegi:

[toga ba' motegipanod gan yah
momaxtid gibayehyegod geman
monegi weyaktahbilol yah gitati.

Gen hin:

Gexka monegi ma moihbilo ginextid
geman moihbilod se ama' gan
gitahtani.



Tahtoltapehpenilis ﬁ

gexka monegi Té gihtosnegi:
ma motahtolti/ Ba' monegiiga xigitta tenextilismeh
moihbilo wan xigihto yah teh tikbayehyegoa
Iga nemi panod.

Gen hin:

Pan gexka monegi ma motahtolti/
moihbilo monegi xigitta hon
tenextilismeh.

hon amatzin yah Té gihtosnegi:
misnotza Ama' gexka motahtanilia
tahtagameh iga mayagan pan se
yektegipanolis.

Gen hin:

Tamaxtiani gohma' se amatzin yah
misnotza pal nechigolis yah intah yah
momaxtidah.



D Nitatahtoltid wan nitahbilod pan notahtol. Pajapan nawatahtol

ihbilolis Té gihtosnegi:

itogalis

Tegipanolis iga ma motaligan
tahtolmeh o bayehyegolismeh wan
tahbiloltzitzin pan se ama'.

Gen hin:
Xikcha se ihbilolis gen tia tikchati.

Té gihtosnegi:
Tahtol o tahkoltahtol yah gimaga
itoga se tahbilolis.

Gen hin:
Itogalis pal hin itahkohlo hon
Tamaxtilis 2.



Tahtoltapehpenilis ﬁ

magagisti  Té gihtosnegi:
Xikmaga se gagistilis wan itahpalewilis o
ixtaga ba' nemi motatahtoltid.

Gen hin:
Xiktegipanolti tatahtoltilis iga magagisti
motahtolis.

matahbiloltoga Té gihtosnegi:
Tenextilis o tahbilol pal totoga.

Gen hin:

Pan ama' yah gitahtani iga si¢'
ma misyekitta monegi xiktali se
matahbiloltoga.

mayekgihtogan Té gihtosnegi:
Xikchd gagistilis iga xiktahto.

Gen hin:
Xiktachili iga mayekgihtogan hon
tahtolmeh.



D Nitatahtoltid wan nitahbilod pan notahtol. Pajapan nawatahtol

moamayo iga
a' teh

mochasnegi

moonogokama'

Té gihtosnegi:
Ama' yah gihtod iga a' hon se taga'.

Gen hin:
Iga xikchad se tahtanilisama' monegi
Xikwid moamayo iga a' teh.

Té gihtosnegi:

Tahtolis yah ginextid tamatilis yah moneqi
ma gixmati hon maxtiani pan
tamaxtiltegipanolis.

Gen hin:
Yah mochasnegi tahtolis iga
xikbayehyego.

Té gihtosnegi:
Ama' yah misihlid iga geman tiwalah pan
hin taltegipanolis.

Gen hin:
Pan tamaxtilgahli monegi xiktemaga
moonogokama'.



moyektahtolti

naganamagalis

nochisan
gixmatih

Tahtoltapehpenilis G

Té gihtosnegi:
Xikpata motahtolis iga ma gagisti gen
sid'meh.

Gen hin:
Iga ma tiktahtoltigan monegi ma
moyektahtolti totahtolis.

Té gihtosnegi:
Tehté lah o gahli gexka monamaga naga.

Gen hin:
Pan weygahli gan tanamagalo' ono' se
naganamagalis.

Té gihtosnegi:

Tahtolis yah gihtod iga hon wewehtahtol
gixmatih pan se altepe’, wan agixmatih a'
itachiwani.

Gen hin:
Wewehtahtol “Taga' wan tayol” yah
noéchisan gixmatih.



D Nitatahtoltid wan nitahbilod pan notahtol. Pajapan nawatahtol

tachiwani

tahkolama' yah
gihtoa

tahkoltahtol

Té gihtosnegi:
Taga' yah gihbiloh se
weyaktahbilol.

Gen hin:
Tachiwani: Félix Herndndez.

Té gihtosnegi:

Hon se ihbilolis yah gitemnod ma gihto
pal se tehté, gipid tahkoltahtolmeh wan
wel gipid tenextilismeh.

Gen hin:
Pan tapahtilgahli gitalihkeh se
tahkolama' yah gihtod pal a'tzonpil.

Té gihtosnegi:
Sehsé yah momoyahto' o itahtahkohlo
pal se ihbilolis o weyaktahbilol.

Gen hin:
Xiktahtolti yah se tahkoltahtol pal hon
weyaktahbilol.



Tahtoltapehpenilis Q

tahkoltahtoltzin Té gihtosnegi:
Nechigolis tahtolmeh yah tahtodh pal
tehte.

Gen hin:
Xiktali se X pan tahkoltahtoltzin yah
meld'.

tahtolamatzin Té gihtosnegi:
Hon se tahkoltahtolis yah wel
moihbilod o0 motahtoltia yekti iga ma
gihtog tehté.

Gen hin:
Xigihbilo se tahtolamatzin pal moye.

tahtolama' Té gihtosnegi:
Weyaktahbilol yah mochd iga ma

gihto, iga tanamagalo o tegipanolis yah
mocha.

Gen hin:
Pan weygahli gan tanamagalo' ono'
se tahtolama' iga ginamagah pan.



D Nitatahtoltid wan nitahbilod pan notahtol. Pajapan nawatahtol

tahtolbepani

tahtoltapehpenalis

tamaxtilgahli

Té gihtosnegi:

Taga' yah gipata tahtolmeh pal
se tahtol pan sié' iga
magimatigan.

Gen hin:
Tahtolbepani: Eliseo Alfonso.

Té gihtosnegi:

Se tahtoltapehpenalis hon se tahbilol
gan moihbilodh, moyektaliah, mid'
tehtemeh yah monegih ma mogod,
inkdn no wel moihbilodh itogameh
tahtagameh.

Gen hin:
Luis gichih se tahtoltapehpenalis iga
gigoati meh iga gichati igal.

Té gihtosnegi:
Gahli gexka monextid ma tatahtoltigan
wan ma taihbilogan.

Gen hin:
Nochi chogotzitzin monegi ma yagan
pan tamaxtilgahli.



Tahtoltapehpenilis Q

tamaxtilis Té gihtosnegi:
Nechigolis tamatilismeh
yah momoyahtogeh pan
achitamaxtilismeh.

Gen hin:
Tegipano pan Tamaxtilis 1 pan
moama' pal yah momaxtid.

tanehtilgaxongewalis Té gihtosnegi:
Gexka gitanehtiah tomin yah

tiktemiltiad sehsé amamen.

Gen hin:
Juana ginegi se tanehtilis pan
tanehtilgaxongewalis.

tapahtilgahli  Té gihtosnegi:
Gahli gexka misyekittah ba' tikpia
sehsé gogolis.

Gen hin:
Nemi tatzopon pahtidh pan
tapahtilgahli.



D Nitatahtoltid wan nitahbilod pan notahtol. Pajapan nawatahtol

tatagetzalis Té gihtosnegi:
Tatahtolis wan ome o mah
tahtagameh gan gihtodh
inbayehyegolismeh
o intamachiltilismeh.

Gen hin:
Tahtagameh moyekgagihsan wan
tatagetzalis.

tatahtoltilis Té gihtosnegi:
Xigixtatoa pan tahtolmeh pan se
weyaktahbilol iga xikbayehyego té
gihtosneqi.

Gen hin:
Xikcha tatahtoltilis taixtagasan.

tatemoani Té gihtosnegi:
Taga' yah ginelod yah momatisnegi
iga ma mochd se weyaktahbilol.

Gen hin:
Tatemoani: Arturo Bautista.



Tahtoltapehpenilis Q

tegipanolis yah nia Té gihtosnegi:
nikchati iga ma Ba' motegipanolia tatahtoltilis wan
niktahtolti wan ma ihbilolis.
nigihbilo

Gen hin:
Hin tegipanolis yah nid nikchati iga
ma niktahtolti wan ma nigihbilo
misihlid geman tid tiktahtoltiti o
tigihbiloti.

temiltilama' Té gihtosnegi:
Ama' gexka monegi ma moihbilo
toganextilis yah monegi pal se
tahtanilis.

Gen hin:
Xikyegitta temiltilama' gan
gitanehtiah tomin.

tenextilis Té gihtosnegi:
Tenextilismeh yah ginextidh o gihtoah
tehté.

Gen hin:
Xigitta hon tenextilis wan xiktahtolti
wan momaxtilikninwan.



g Nitatahtoltid wan nitahbilod pan notahtol. Pajapan nawatahtol

tentza'ka

tochanikninwan

toganextilis

Té gihtosnegi:
Tahkol tzotzol yah mis tentzaba.

Gen hin:
Iga amo ma mistecho a'tzonpil xikbi
se tentza'ka.

Té gihtosnegi:
Nechigolis tahtagameh yah
chantitogeh sesan lah.

Gen hin:

Tamaxtilgahli gitahtanid iga
mayagan pan nechigolis pal intah
tochanikninwan.

Té gihtosnegi:
Tatemoelis yah ginextida tehté.

Gen hin:
Pan se ama' gan tanehtidh moneqi
xigihbilo nochi motoganextilis.



Tahtoltapehpenilis Q

weskatahtolis Té gihtosnegi:
Hon se wewehtahkoltahbilol yah gipié
se ahawiltahtolmeh wan gichd ma
tiweskagan.

Gen hin:
Hon weskatahtolis neh weskaltilih mid'.

weyaktahbilol Té gihtosnegi:
Hon se ihbilolis yah ginextid mid'
bayehyegolismeh pan tahtolmeh yah
moyektalihtogeh.

Gen hin:
Xiktahtolti hin weyaktahbilol.

weyaltepeweh Té gihtosnegi:
Weytahli gexka witzeh pan
taltegipanolis tahtagameh.

Gen hin:
Neh niwalah pan taltegipanolis pan
weyaltepeweh Veracruz.



Q Nitatahtoltid wan nitahbilod pan notahtol. Pajapan nawatahtol

weyaltepe'

weytahbiloltzin

weytahli

Té gihtosnegi:
Nechigolis weygahlimeh wan ohtimeh
gan chantitogeh tahtagameh.

Gen hin:
Maria chantito' pan weyaltepe' México.

Té gihtosnegi:
Tahbiloltzin yah mah wey, monegi ba'
pewa se chihchintiktahtoltzin.

Gen hin:
Togameh yah meld' pewah wan
weytahbiloltzin.

Té gihtosnegi:
Tahli o weytahliweh gan tonogeh.

Gen hin:
Neh noweytahli mexicanah.



Tahtoltapehpenilis G

xikbayehyego iga Té gihtosnegi:
Gaxon yah gihtod igehgenyowan
pal weyaktahbilolmeh yah
motegipanohkeh pan achitamaxtilis.

Gen hin:
Xikbayehyego iga se tahtolamatzin
hon se tahkoltahtolis.

xiknexti Té gihtosnegi:
Xiktali se ohtitzin tani se tahtol.

Gen hin:
Xiknexti hon tahtolis yah mela'.

xikyegitta wan Té gihtosnegi:
xiyekcha hon Itoga ba' motegipanod iga ma
weyaktahbilol  moyegitta wan ma moyekchd yah
moihbiloh.

Gen hin:
Xikyegitta wan xiyekcha hon
weyaktahbilol yah nigihbiloh.



3 Nitatahtoltid wan nitahbilod pan notahtol. Pajapan nawatahtol

yah gitahtoltia
ome tahtol -
bilingtie

yah tiktechos
nigah - indice

yeyxiwioama'
triptico

Té gihtosnegi:
Taga' yah gitahtoltia wan gihbiloa pan
ome tahtol.

Gen hin:
Pal iga xitamaxtiani indigena taga'
monegi ma gitahtolti ome tahtol.

Té gihtosnegi:
Itahkohlo se ama' gan ginextid yah
gipid pan se tahtoltapehpenalis gan
moyektalihto'.

Gen hin:
Niktemod pan yah tiktechos nigah Yah
nigelewa' pan hin Tamaxtilis 2.

Té gihtosnegi:
Hon se ama' yah yekti iga ma gihto
togameh yah monegih.

Gen hin:
Wel mismagah se yeyxiwioama' pan
tapahtilgahli.

n este material encon-
trard un listado de palabras
importantes que le ayuda-
rdn a comprender la lectu-
ra y la escritura de nuestra
lengua, asi como algunas
variantes que se utilizan en
otras comunidades. Por lo
tanto se considera de mu-
cha utilidad para una mejor
comprension de los textos
escritos.

an hin ama’
tia tiktechoti se
tahtoltapehpenalis yah
yawi mispalewiti iga
xikmati te gihtod yah
tiktahtoltia wan tigihbilod
pan totahtol, wan no gen
moihtod honsan tahtolmeh
pan sié’ altepemeh.
Hon iga moihtod iga hin
tahtoltapehpenalis yekti
pal xikmati te ono’ pan
weyaktahbilolmeh.

